მეურვეობა-მზრუნველობისა და სოციალური პროგრამების დეპარტამენტი

მეურვეობისა და მზრუნველობის სამმართველო
	
  ამოცანის/მიზნის მოკლე დასახელება
ობოლ და მშობელთა მზრუნველობას მოკლებულ ბავშვთა შვილად აყვანის, მინდობით აღზრდის,  მეურვეობისა და მზრუნველობის პროცესის წარმართვა და კოორდინაცია, გასაშვილებელ ბავშვთა და შვილად აყვანისა და მინდობით აღზრდის მსურველთა ცენტრალური საინფორმაციო ბანკის წარმოება, საქართველოს ტერიტორიაზე კანონმდებლობით გათვალისწინებული ცენტრალური და ადგილობრივი მეურვეობისა და მზრუნველობის ორგანოს ფუნქციების უზრუნველყოფა, აგრეთვე სხვა სახელმწიფოში გაშვილების მიზნებისათვის ცენტრალური მეურვეობისა და მზრუნველობის ორგანოს ფუნქციის უზრუნველოფა.
  ამოცანის/მიზნის შესრულებისათვის არსებული პროცესისა და საჭიროებების აღწერილობა
1.გასაშვილებელ ბავშვთა და მშვილებელთა ერთიანი რეესტრის ფორმირების მიზნებისათვის, სააგენტო ახორციელებს გასაშვილებელი (მ.შ. ობოლი და მიტოვებული) ბავშვების გამოვლენა-აღრიცხვას, აგრეთვე, მშვილებელთა აღრიცხვასა და იდენტიფიცირებას, რისთვის სარგებლობს სახელმწიფო სერვისების განვითარების სააგენტოს მონაცემთა ბაზაში დაცული ინფორმაციით, მათ შორის, მშვილებელთა განაცხადით წარმოდგენილი ინფორმაციის გადამოწმების მიზნით. ნაპოვნი ბავშვის მიტოვებულად აღიარების მიზნებისათვის, სავალდებულოა ამ ბავშვის ან /და მისი მშობლის (მშობლების) ვინაობის დადგენა, ხოლო ბავშვის მშობლისათვის მშობლის უფლების შეზღუდვის, შეჩერების ან ჩამორთმევის მიზნებისათვის, სავალდებულოა მათი პერსონალური ინფორმაციისა და საიდენტიფიკაციო დოკუმენტის დროული მოპოვება. შვილად აყვანის უპირატესი უფლების განსაზღვრისათვის, ასევე, გასაშვილებელი ბავშვის მიმართ შვილად აყვანის პროცესის შეჩერება/აღდგენა/შეწყვეტის პროცესის მართლზომიერად წარმართვისათვის, აუცილებლობას წარმოადგენს დაინტერესებული პირის საიდენტიფიკაციო მონაცემების გადამოწმება. სააგენტოს მიერ ასევე ხორციელდება შვილად აყვანის შესახებ სასამართლო გადაწყვეტილების კანონიერ ძალაში შესვლის,  შვილად აყვანის გაუქმების /შვილად აყვანის ბათილად ცნობის შედეგების შედარება სააგენტოსა და სახელმწიფო სერვისების სააგენტოს მონაცემთა ბაზის მონაცემებთან.
     2. მინდობით აღსაზრდელთა და მინდობით აღმზრდელთა მონაცემთა ბაზის ადმინისტრირებისას ხორციელდება მინდობით აღზრდას დაქვემდებარებული პირისა და მინდობით აღმზრდელის საიდენტიფიკაციო მონაცემების გადამოწმება და დაზუსტება, მინდობით აღზრდის შეწყვეტის, მინდობით აღმზრდელის რეგისტრაციის გაუქმების მიზნებისათვის, ხორციელდება სახელმწიფო სერვისების სააგენტოს მონაცემთა ბაზის მონაცემების გამოყენება..
3. სააგენტო, როგორც მეურვეობა მზრუნველობის ორგანო, უზრუნველყოფს მეურვეობის, მზრუნველობის და მხარდაჭერის დაწესების პროცედურებს კანონმდებლობით განსაზღვრული კომპეტენციის შესაბამისად. ამ მიზნით, იგი ახორციელებს მეურვეობა/მზრუნველობის ქვეშ მყოფი პირებისა და მათი მეურვეების/მზრუნველების, მხარდაჭერის მიმღებთა და მხარდამჭერთა აღრიცხვას, მეურვეობა/მზრუნველობის და მხარდაჭერის შეწყვეტის პროცედურებს დადგენილი უფლებამოსილების ფარგლებში, რისთვისაც, შესაბამისი საფუძვლების გამოსავლენად,  სარგებლობს  სახელმწიფო სერვისების სააგენტოს მონაცემთა ბაზის მონაცემებით.
ყველა ზემოთ დასახელებული მიზნებისათვის, სააგენტო მოიძიებს არა მხოლოდ ბენეფიციარის (შვილად აყვანას ან მინდობით აღზრდას დაქვემდებარებული ბავშვი, სამზრუნველო/სამეურვეო/მხარდასაჭერი პირი) და მშვილებლის/დედობილ-მამობილის, მეურვის/მზრუნველის/მხარდამჭერის შესახებ პერსონალურ ინფორმაციას, არამედ ასეთივე ინფორმაციას მათი ოჯახის წევრების შესახებ, რათა სწორად იქნეს განსაზღვრული ბავშვისა და სპეციალური საჭიროების მქონე პირთა უპირატესი ინტერესები.
შვილად აყვანის /მინდობით აღზრდის პროცედურის განხორციელების ყველა ეტაპზე სააგენტო უზრუნველყოფს გასაშვილებელი ბავშვის /მინდობით აღსაზრდელის წარმომადგენლობას.	

პერსონალური მონაცემების მოცულობა, რომელიც საჭიროა ამოცანის/მიზნის შესრულებისათვის
   		 ზემოაღნიშნული მიზნის შესრულებისთვის სააგენტოს ესაჭიროება შემდეგი მოცულობის პერსონალური ინფორმაცია: 
· სახელი, გვარი;
· პირადი ნომერი;
· დაბადების თარიღი (რიცხვი/თვე/წელი)  და დაბადების რეგისტრაციის თარიღი;
· რეგისტრაციის ადგილი;
· მოქალაქეობრივი სტატუსი;
· ქორწინების სტატუსი, ქორწინების/განქორწინების რეგისტრაციის თარიღი;
· ფოტოსურათზე წვდომა;
· ინფორმაცია უძრავი ქონების თაობაზე;
· ინფორმაცია საზღვრის კვეთის თაობაზე;
· ინფორმაცია შემოსავლების თაობაზე;
· სოციალურად დაუცველთა ერთიან ბაზაში რეგისტრაცია;
· ინფორმაცია მამობის დადგენის პროცედურების დაწყებისა და დადგენის თაობაზე.
მაძიებლის განცხადებაზე დართული, პირადობის დამადასტურებელი დოკუმენტის ვალიდურობის მიზნით, სავალდებულოა ფიზიკური პირის სახელზე გაცემული კონკრეტული პირადობის დამადასტურებელი დოკუმენტის, ქორწინების, გარდაცვალების მოწმობების შესახებ ინფორმაციის მიღება.

ამოცანის/მიზნის მოკლე დასახელება:
სპეციალიზებულ დაწესებულებაში პირის მოთავსება და ამ დაწესებულებიდან გაყვანა.
ამოცანის/მიზნის შესრულებისათვის არსებული პროცესისა და საჭიროებების აღწერილობა:
დაინტერესებულმა მხარემ (განმცხადებელმა) სააღმზრდელო დაწესებულებაში და სახელმწიფო
ბიუჯეტის დაფინანსებაზე მყოფ სხვა სპეციალიზებულ დაწესებულებაში პირის მოთავსების შესახებ
წერილობით უნდა მიმართოს სააგენტოს (გარდა იმ შემთხვევებისა, როცა სააგენტოა დაინტერესებული მხარე(განმცხადებელი), მათ შორის, სახელმწიფო ზრუნვაში მყოფი პირის 18 წლის ასაკის შესრულებისას
მხარდამჭერის დანიშვნამდე)) შევსებულ იქნეს სააგენტოს დირექტორის ინდივიდუალური ადმინისტრაციულ-სამართლებრივი აქტით დამტკიცებული განაცხადი არაფულადი მომსახურების თაობაზე და დაერთოს შესაბამისი დოკუმენტები.
 სააგენტო აწარმოებს მაძიებელთა ერთიან ცენტრალურ საინფორმაციო ბაზას( მაძიებლის რეესტრს),  რისთვისაც სარგებლობს სახელმწიფო სერვისების განვითარების სააგენტოს მონაცემთა ბაზაში დაცული ინფორმაციით, მათ შორის, როგორც მაძიებელთა, ასევე, მათი კანონიერი წარმომადგენლების(მეურვე/მზრუნველი,მხარდამჭერი),განაცხადით წარმოდგენილი ინფორმაციის გადამოწმების მიზნით.
პერსონალური მონაცემების მოცულობა, რომელიც საჭიროა ამოცანის/მიზნის შესრულებისათვის:
ზემოაღნიშნული მიზნის შესრულებისთვის, სააგენტო მოიძიებს პერსონალურ ინფორმაციას და მაძიებლის/ან კანონიერი წარმომადგენლის განცხადებაზე დართული, პირადობის დამადასტურებელი დოკუმენტის ვალიდურობის მიზნით, სავალდებულოა ფიზიკური პირის სახელზე გაცემული კონკრეტული პირადობის დამადასტურებელი დოკუმენტის შესახებ ინფორმაციის მიღება.
ზემოაღნიშნული მიზნის შესრულებისთვის სააგენტოს ესაჭიროება შემდეგი მოცულობის პერსონალური
	სახელი, გვარი;
	პირადი ნომერი;
	დაბადების თარიღი (რიცხვი/თვე/წელი);
	მოქალაქეობრივი სტატუსი;	
	შშმპ სტატუსი;	
	რეგისტრირებულია თუ არა სოციალურად დაუცველი ოჯახების მონაცემთა ერთიან ბაზაში.

პერსონალური მონაცემების დამუშავების სამართლებრივი საფუძველი

1. ,,შვილად აყვანისა და მინდობით აღზრდის შესახებ“ საქართველოს კანონის პირველი მუხლის მე-3 პუნქტი, მე-3 მუხლის „ზ“, „თ“, „ქ“, „ღ“, „ყ“ და „წ“ ქვეპუნქტები, მე-6 მუხლის პირველი პუნქტის „გ-დ“ ქვეპუნქტები, მე-7 მუხლის მე-2 პუნქტის „ბ“, „ვ-კ“,  „ნ-ს“ ქვეპუნქტები და მე-3 პუნქტი, მე-8-15 მუხლები, მე-18-19 მუხლები, 61-ე და 62 მუხლები, 69-ე მუხლი, 70-71 მუხლები;
2.  საქართველოს შრომის, ჯანმრთელობისა და სოციალური დაცვის მინისტრის 2017 წლის 27 დეკემბრის   №01-73/ნ ბრძანებით დამტკიცებული „შვილად აყვანის წესის“ მე-3 მუხლის მე-2 პუნქტის „გ“ ქვეპუნქტი, მე-6 პუნქტის „ა“, „ე-ზ“ ქვეპუნქტები, მე-6 მუხლის მე-4 პუნქტის „ა“ ქვეპუნქტი, მე-7 მუხლის მე-2-5 პუნქტები, მე-8 მუხლის პირველი პუნ ქტის „ა-ბ“ ქვეპუნქტი, მე-14 მუხლი.
3. საქართველოს შრომის, ჯანმრთელობისა და სოციალური დაცვის მინისტრის 2017 წლის 27 დეკემბრის №01-72/ნ ბრძანებით დამტკიცებული „მინდობით აღზრდის წესის“ მე-3 მუხლის მე-2 პუნქტის „დ“ ქვეპუნქტი და მე-3 პუნქტი, მე-12 მუხლის პირველი პუნქტის „დ-ე“ ქვეპუნქტები, „ი-ლ“ ქვეპუნქტები.
4. საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის  №190/ნ ბრძანებით დამტკიცებული საჯარო სამართლის იურიდიული პირის – სოციალური მომსახურების სააგენტოს დებულების მე-2 მუხლის მე-2 პუნქტის „ვ1“ ქვეპუნქტი.
5. საქართველოს სამოქალაქო კოდექსის 1275-1283, 1302-13041 მუხლები, 
6. საქართველოს შრომის, ჯანმრთელობისა და სოციალური დაცვის მინისტრის ბრძანება №52/ნ (2010 წლის 26 თებერვალი) ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“; მუხლი 1, მუხლი 2-ის 14,15 პუნქტები, მუხლი 3-ის 1, 2 3 7 პუნქტები.
7. სსიპ სოციალური მომსახურების სააგენტოს საქმიანობაში გამოსაყენებელი სპეციალური ფორმების და სოციალური მომსახურების სააგენტოს სოციალური მუშაკების/ უფროსი სოციალური მუშაკების პროფესიული ზედამხედველობისა და მათი საქმიანობის შეფასების განხორციელების ინსტრუქციის დამტკიცების თაობაზე სოციალური მომსახურების სააგენტოს დირექტორის 2017 წლის 16 აგვისტოს N04-579/ო ბრძანება, დანართი 12;



ბავშვთა და ოჯახში ძალადობის ადმინისტრირების სამმართველო

ამოცანის/მიზნის მოკლე დასახელება
საქართველოს მოქმედი კანონმდებლობით დამტკიცებული სახელმწიფო პროგრამით გათვალისწინებული მიუსაფარ ბავშვთა თავშესაფრით უზრუნველყოფის ქვეპროგრამას დაქვემდებარებული საკითხების ადმინისტრირება.

ამოცანის/მიზნის შესრულებისთვის არსებული პროცესისა და საჭიროებების აღწერილობა
მიუსაფარ ბავშვთა რეაბილიტაცია და ინტეგრაციისათვის, სააგენტო მობილური ჯგუფების მეშვეობით, ახორციელებს მათთან კონტაქტის დამყარებას, მაძიებლის ანკეტის შევსებას, შეფასებას, შემთხვევის მართვას, კონსულტირებას, გადაწყვეტილების მიღებას მიუსაფარი ბავშვის საჭირო მომსახურებაში  განთავსების შესახებ. ასევე, იმ მიუსაფარ ბავშვს, რომელსაც არა აქვს პირადი დოკუმენტაცია, მეურვეობისა და მზრუნველობის ორგანო, უფლებამოსილია მიმართოს სახელმწიფო სერვისების განვითარების სააგენტოს დროებითი დოკუმენტაციის დამზადების მოთხოვნით,  რისთვისაც სარგებლობს სახელმწიფო სერვისების განვითარების სააგენტოს მონაცემთა ბაზაში დაცული ინფორმაციით, მათ შორის, ბავშვ(ებ)ის მიერ მოწოდებული ინფორმაციის გადამოწმების მიზნით, სავალდებულოა ამ ბავშვ(ებ)ის ან /და მისი მშობლ(ებ)ის ვინაობის დადგენა, საიდენტიფიკაციო დოკუმენტის დროული მოპოვება.

პერსონალური მონაცემების მოცულობა, რომელიც საჭიროა ამოცანის/მიზნის შესრულებისთვის   
 ზემოაღნიშნული მიზნის შესრულებისთვის სააგენტოს ესაჭიროება შემდეგი მოცულობის პერსონალური ინფორმაცია:

· მიუსაფარი ბავშვის სახელი, გვარი;
· პირადი ნომერი (არსებობის შემთხვევაში);
· დაბადების თარიღი (რიცხვი/თვე/წელი)და დაბადების რეგისტრაციის თარიღი;
· მოქალაქეობრივი სტატუსი;
· სქესი;
· მისამართი;
· ფოტოსურათზე წვდომა;
· ინფორმაცია უძრავი ქონების თაობაზე;
· ინფორმაცია საზღვრის კვეთის თაობაზე;
· ინფორმაცია შემოსავლების თაობაზე;
· სოციალურად დაუცველთა ერთიან ბაზაში რეგისტრაცია.




პერსონალური მონაცემების დამუშავების სამართლებრივი საფუძველი

1. „სოციალური რეაბილიტაციისა და ბავშვზე ზრუნვის 2018 წლის სახელმწიფო პროგრამის დამტკიცების შესახებ“ საქართველოს მთავრობის 2017 წლის 29 დეკემბრის N601 დადგენილებით დამტკიცებული მიუსაფარ ბავშვთა თავშესაფრით უზრუნველყოფის ქვეპროგრამა (დანართი 1.11)
2. „ბავშვთა დაცვის მიმართვიანობის (რეფერირების) პროცედურების დამტკიცების თაობაზე“ 2016 წლის 12 სექტემბრის  საქართველოს მთავრობის  N437 დადგენილების მუხლი 16.
3. სსიპ სოციალური მომსახურების სააგენტოს დირექტორის 2016 წლის 16 მარტის N04-113/ო ბრძანებით  დამტკიცებული „სოციალური რეაბილიტაციისა და ბავშვზე ზრუნვის სახელმწიფო პროგრამის ფარგლებში და საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის N52/ნ ბრძანებით დამტკიცებული ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესი და პირობებით“ გათვალისწინებული საკითხების ადმინისტრირებასთან დაკავშირებით ზოგიერთი ღონისძიების თაობაზე“ მაძიებლის ანკეტა (დანართი 1).
4. საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის  №190/ნ ბრძანებით დამტკიცებული საჯარო სამართლის იურიდიული პირის – სოციალური მომსახურების სააგენტოს დებულების მე-2 მუხლის მე-2 პუნქტის „ვ1“ ქვეპუნქტი.



სოციალური პროგრამების სამმართველო

	
ამოცანის/მიზნის მოკლე დასახელება:
სოციალური რეაბილიტაციისა და ბავშვზე ზრუნვის სახელმწიფო პროგრამის მიზანია შეზღუდული შესაძლებლობის მქონე პირთა (მათ შორის, ბავშვთა), ხანდაზმულთა და ოჯახურ მზრუნველობას მოკლებულ, სოციალურად დაუცველ, მიუსაფარ და მიტოვების რისკის ქვეშ მყოფ ბავშვთა ფიზიკური და სოციალური მდგომარეობის გაუმჯობესება და საზოგადოებაში ინტეგრაცია, ასევე კრიზისულ მდგომარეობაში მყოფი ბავშვიანი ოჯახების დახმარება. 
2018 წლის პროგრამის ფარგლებში მოქმედი ქვეპროგრამებია:
ა)კრიზისულ მდგომარეობაში მყოფი ბავშვიანი ოჯახების დახმარების ქვეპროგრამა; 
ბ) ბავშვთა ადრეული განვითარების ქვეპროგრამა; 
გ) ბავშვთა რეაბილიტაციის/აბილიტაციის ქვეპროგრამა; 
დ) ომის მონაწილეთა რეაბილიტაციის ხელშეწყობის ქვეპროგრამა; 
ე) დღის ცენტრების ქვეპროგრამა; 
ვ) დამხმარე საშუალებებით უზრუნველყოფის ქვეპროგრამა: 
ვ.ა) სავარძელ-ეტლებით უზრუნველყოფისა და შშმ პირთა დასაქმების ხელშეწყობის კომპონენტი; 
ვ.ბ) საპროთეზო-ორთოპედიული საშუალებებით უზრუნველყოფის კომპონენტი; 
ვ.გ) სმენის აპარატებით უზრუნველყოფის კომპონენტი; 
ვ.დ) კოხლეარული იმპლანტით უზრუნველყოფის კომპონენტი; 
ვ.ე) ყავარჯნებით. ხელჯოხ-ყავარჯნებით. უსინათლოთა ხელჯოხებითა და გადასაადგილებელი ჩარჩოებით უზრუნველყოფის კომპონენტი. 
ზ) ყრუთა კომუნიკაციის ხელშეწყობის ქვეპროგრამა; 
თ) დედათა და ბავშვთა თავშესაფრით უზრუნველყოფის ქვეპროგრამა; 
მ) სათემო ორგანიზაციების ქვეპროგრამა; 
ნ) მძიმე და ღრმა გონებრივი განვითარების შეფერხების მქონე ბავშვთა ბინაზე მოვლის ქვეპროგრამა; 

ამოცანის/მიზნის შესრულებისათვის არსებული პროცესისა და  საჭიროებების აღწერილობა
ქვეპროგრამებში ჩართვის მსურველი მოქალაქე განცხადებით მიმართავს სოციალური მომსახურების სააგენტოს ტერიტორიულ ერთეულს (ავსებს 2017 წლის 16 აგვისტოს N04-579/ო ბრძანებით დამტკიცებულ განაცხადს არაფულადი მომსახურების მოთხოვნის თაობაზე), რის შემდგომაც სოციალური მუშაკი სწავლობს შემთხვევებს (გარდა დამხმარე საშუალებებით უზრუნველყოფის ქვეპროგრამისა და მძიმე და ღრმა გონებრივი განვითარების შეფერხების მქონე ბავშვთა ბინაზე მოვლის ქვეპროგრამისა) შეჰყავს 2018 წლის 9 თებერვლის N04-113/ო ბრძანებით დამტკიცებულ რეესტრში და აგზავნის სოციალური მომსახურების სააგენტოს ცენტრალურ აპარატში. სააგენტოს ცენტრალური აპარატი ამოწმებს ინფორმაციის სიზუსტეს და ინფორმაციას ასახავს მომლოდინეთა ერთიან რეესტრში შესაბამისი ქვეპროგრამების მიხედვით.

პერსონალური მონაცემების მოცულობა. რომელიც საჭიროა ამოცანის/მიზნის შესრულებისათვის
ზემოაღნიშნული მიზნის შესრულებისთვის სააგენტოს ესაჭიროება შემდეგი მოცულობის პერსონალური ინფორმაცია:
· სახელი  გვარი;
· პირადი ნომერი;
· დაბადების თარიღი (რიცხვი/თვე/წელი);
· პიროვნების სტატუსი;
· ინფორმაცია ოჯახის წევრების თაობაზე (სახელი გვარი პირადი ნომერი დაბადების თარიღი);
· მოქალაქეობრივი სტატუსი;
· სოციალურად დაუცველთა ერთიან ბაზაში რეგისტრაცია;
· შშმპ სტატუსი;
· მისამართი;
· ინფორმაცია უძრავი ქონების თაობაზე;
· ინფორმაცია საზღვრის კვეთის თაობაზე;
· ინფორმაცია შემოსავლების თაობაზე.

პერსონალური მონაცემების დამუშავების სამართლებრივი საფუძველი
1. “სოციალური რეაბილიტაციისა და ბავშვზე ზრუნვის 2018 წლის სახელმწიფო პროგრამა” N 601 დადგენილების დანართი 1.1, დანართი 1.2, დანართი 1.3, დანართი 1.4. დანართი 1.5, დანართი 1.6, დანართი 1.7, დანართი 1.8, დანართი 1.12, დანართი 1.13.

2. სსიპ სოციალური მომსახურების სააგენტოს დირექტორის 2017 წლის 16 აგვისტოს N04-579/ო ბრძანებით დამტკიცებული „სსიპ სოციალური მომსახურების სააგენტოს საქმიანობაში გამოსაყენებელი სპეციალური ფორმების და სოციალური მომსახურების სააგენტოს სოციალური მუშაკების/ უფროსისოციალური მუშაკების პროფესიულიზ ედამხედველობისა და მათი საქმიანობის შეფასების განხორციელების ინსტრუქციის დამტკიცების თაობაზე“ დანართი 12.

3. სსიპ სოციალური მომსახურების სააგენტოს დირექტორის 2018 წლის 9 თებერვლის N04-113/ო ბრძანება „სოციალური რეაბილიტაციისა და ბავშვზე ზრუნვის „სახელმწიფო პროგრამის ზოგიერთი ქვეპროგრამის და საჯარო სამართლის იურიდიული პირი ადამიანით ვაჭრობის (ტრეფიკინგის) მსხვერპლთა. დაზარალებულთა დაცვისა და დახმარების სახელმწიფო ფონდის ფილიალებში მოსათავსებელ მაძიებელთა რეესტრისა და მისი წარმოების წესის დამტკიცების თაობაზე“ .

4. სსიპ სოციალური მომსახურების სააგენტოს დირექტორის 2018 წლის 23 თებერვლის N 04-128/ო ბრძანება სოციალური რეაბილიტაციისა და ბავშვზე ზრუნვის 2018 წლის სახელმწიფო პროგრამის“ ზოგიერთი ქვეპროგრამის ადმინისტრირებასთან დაკავშირებული ღონისძიებების განსაზღვრის თაობაზე“.

